ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ԵՎ ԳՆՄԱՆ ՊԱՅՄԱՆԱԳՐԻ ԿԱՏԱՐՄԱՆ ՆՊԱՏԱԿՈՎ ՀԱՄԱՁԱՅՆԱԳԻՐ ԿՆՔԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ 
ՆԱԽԱԳԾԻ ԸՆԴՈՒՆՄԱՆ

1. Կարգավորման ենթակա խնդիրը.
«Հայաստանի Հանրապետության 2023 թվականի պետական բյուջեի մասին» օրենքում վերաբաշխում, փոփոխություններ և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու, ինչպես նաև Հայաստանի Հանրապետության պետական եկամուտների կոմիտեին գումար հատկացնելու և գնման պայմանագրի կատարման նպատակով համաձայնագիր կնքելու թույլտվություն տալու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) ընդունումը պայմանավորված է հետևյալ անհրաժեշտությամբ.
1) ՀՀ պետական եկամուտների կոմիտեում (այսուհետ՝ ՀՀ ՊԵԿ) ներդրված «Հաշվետվությունների ներկայացման էլեկտրոնային համակարգ»-ում և «Հարկատու 3» համակարգում «Տրանսֆերային գնագոյացման հաշվառման համակարգ»-ի ներդրման համար անհրաժեշտ համապատասխան մոդուլների ծրագրավորման և փոփոխության խորհրդատվական ծառայությունների ձեռքբերում, Հայաստանի Հանրապետության պետական եկամուտների կոմիտեի և «Թիմ Սոլյուշնս» ՓԲԸ-ի միջև 2022 թվականի օգոստոսի 25-ին կնքված N ՊԵԿ-ԳՀԽԾՁԲ-22/4 գնման պայմանագրի կատարման համար համաձայնագրի կնքման թույլատրում,
2) Վարչական իրավախախտումների վերաբերյալ գործերով վարույթների էլեկտրոնային կառավարման համակարգի ներդրում,
3) ՀՀ ՊԵԿ մաքսային միասնական ավտոմատացված տեղեկատվական համակարգում նոր` «Պահեստներում ապրանքների ժամանակավոր պահպանության հսկողության» ավտոմատացված տեղեկատվական համակարգի ներդրում,
4) ՀՀ ՊԵԿ մաքսային միասնական ավտոմատացված տեղեկատվական համակարգում նոր` «ԵԱՏՄ այլ անդամ պետությունների մաքսային մարմինների հետ ազատ պահեստների կազմակերպիչների, մաքսային պահեստների կազմակերպիչների և ժամանակավոր պահպանության պահեստների կազմակերպիչների ընդհանուր ռեեստրների ձևավորման շրջանակներում վերլուծության և տեղեկատվության փոխանակման» ավտոմատացված տեղեկատվական համակարգի ներդրում, 
5) ՀՀ ՊԵԿ մաքսային միասնական ավտոմատացված տեղեկատվական համակարգում նոր` «Մաքսային հսկողության տարածքներում միջազգային բեռնափոխադրում իրականացնող տրանսպորտային միջոցների/բեռնարկղերի շարժի նկատմամբ հսկողության» ավտոմատացված տեղեկատվական համակարգի ներդրում, 
6) ՀՀ ՊԵԿ մաքսային միասնական ավտոմատացված տեղեկատվական համակարգում նոր «Մինչև ապրանքների հայտարարագիր ներկայացնելը՝ դիմումի հիման վրա, ապրանքների բացթողնման» ավտոմատացված տեղեկատվական համակարգի ներդրում,
7) ՀՀ ՊԵԿ մաքսային միասնական ավտոմատացված տեղեկատվական համակարգում նոր` «Մաքսային իրավախախտումների միասնական շտեմարան» ավտոմատացված տեղեկատվական համակարգի ներդրում,
8) ՀՀ ՊԵԿ մաքսային միասնական ավտոմատացված տեղեկատվական համակարգում նոր` «Ապրանքների և տրանսպորտային միջոցների բացթողումից հետո թիրախային ստուգումների համակարգ» ավտոմատացված տեղեկատվական համակարգի ներդրում, 
9) «Նպաստների գծով տեղեկատվության փոխանակման ինքնաշխատ համակարգ»-ում նպաստների գծով տեղեկատվության փոխանակման էլեկտրոնային հարթակի գործընթացի ավտոմատացված համակարգի ներդրում,
10) ՀՀ ՊԵԿ-ի համար 24 հատ տվյալների պահոցների կրիչների ձեռքբերում: 
 2․ Ընթացիկ իրավիճակը և իրավական ակտի ընդունման անհրաժեշտությունը
2.1. «Տրանսֆերային գնագոյացման հաշվառման համակարգ»-ի ներդրման համար հիմք են հանդիսանում ՀՀ հարկային օրենսգրքի 73-րդ գլխի («Տրանսֆերային գնագոյացման կարգավորումները») հոդվածները, ինչպես նաև 2022 թվականի մարտի 23-ի «Հայաստանի Հանրապետության հարկային օրենսգրքում փոփոխություններ և լրացումներ կատարելու մասին» ՀՕ-86-Ն օրենքը։ 
Տրանսֆերային գնագոյացման վարչարարության արդյունավետ իրականացման նպատակով` էական դեր ունի տրանսֆերային գնագոյացման հաշվարկի ներդրումը և տրանսֆերային գնագոյացման համապատասխան մոդուլների ծրագրավորումը: Ներկայումս դեռևս ներդրված չէ տրանսֆերային գնագոյացման  հարկային հաշվարկի ձևը, որը լուրջ խոչընդոտ է թե' հարկ վճարողների, թե' հարկային մարմնի համար, քանի որ խնդիրներ են ստեղծվում տրանսֆերային գնագոյացման ճշգրտումներ կատարելու համար: Միաժամանակ, անհրաժեշտ է համապատասխան փոփոխություններ իրականացնել հարկային մարմին ներկայացվող վերահսկվող գործարքների մասին ծանուցման ձևում, որն էապես կնպաստի, որ առանց լրացուցիչ այլ փաստաթղթեր պահանջելու հարկային մարմնի կողմից իրականացվեն համապատասխան վերլուծություններ: 
ՀՀ ՊԵԿ-ում ներդրված «Հաշվետվությունների ներկայացման էլեկտրոնային համակարգ»-ում և «Հարկատու 3» համակարգում «Տրանսֆերային գնագոյացման հաշվառման համակարգ»-ի ներդրման համար անհրաժեշտ համապատասխան մոդուլների ծրագրավորման և փոփոխության խորհրդատվական ծառայությունների ձեռքբերման նպատակով, «Գնումների մասին» ՀՀ Օրենքի 15-րդ հոդվածի 6-րդ կետի համաձայն, կազմակերպվել է գնման գործընթաց, որի արդյունքում ՀՀ ՊԵԿ-ի և «Թիմ Սոլյուշնս» ՓԲԸ-ի միջև 2022 թվականի օգոստոսի 25-ին կնքվել է թիվ ՊԵԿ-ԳՀԽԾՁԲ-22/4 ծածկագրով պետական գնման պայմանագիր: 
Պայմանագրի գինը կազմում է 79,000,000 (յոթանասունինը) միլիոն ՀՀ դրամ:
Հաշվի առնելով «Գնումների մասին» ՀՀ Օրենքի 15-րդ հոդվածի 6-րդ կետի պահանջը և նշված պայմանագրի կնքման ամսաթիվը՝ անհրաժեշտություն է առաջացել, առաջնորդվելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 3-րդ կետով, այն է՝ յուրաքանչյուր առանձին դեպքում, հիմնավորելով գնման գործընթացի առանձնահատկությունը, պատվիրատուն կարող է դիմել Հայաստանի Հանրապետության կառավարությանը (սահմանված կարգով ներկայացնելով համապատասխան Հայաստանի Հանրապետության կառավարության որոշման նախագիծ)` հայցելով վերջինիս թույլտվությունը՝ գնումն իրականացնել առանց սույն կարգով սահմանված պայմաններից մեկի կամ մի քանիսի պահպանման՝ կիրառելով կամ չկիրառելով դրան փոխարինող այլ պայման (պայմաններ), ֆինանսատնտեսական նախարարական կոմիտեի 21․02․2023թ. նիստի քննարկման արդյունքներով Հայաստանի Հանրապետության պետական եկամուտների կոմիտեին թույլատրվել է «Թիմ Սոլյուշնս» ՓԲԸ-ի հետ 2022 թվականի օգոստոսի 25-ին կնքված N ՊԵԿ-ԳՀԽԾՁԲ-22/4 գնման պայմանագրի կատարման համար կնքել համաձայնագիր։
2.2. ՀՀ կառավարության 2019 թվականի դեկտեմբերի 12-ի թիվ 1830-Լ որոշմամբ հաստատված ՀՀ ՊԵԿ-ի զարգացման և վարչարարության բարելավման ռազմավարական ծրագրի 1.1-րդ կետի 1.1.14-րդ ենթակետով նախատեսվել է ստեղծել վարչական իրավախախտումների վերաբերյալ գործերով վարույթների էլեկտրոնային կառավարման համակարգ: Ընդ որում՝ նշված համակարգի ներդրման բյուջեն կազմում է  80 (ութսուն) միլիոն ՀՀ դրամ: Նշված միջոցառման կատարման վերջնաժամկետ սահմանվել է 2023 թվականը։
Վերոնշյալ միջոցառման իրականացման նպատակով՝ ՀՀ ՊԵԿ-ի կարիքների բավարարման նպատակով անհրաժեշտություն է առաջացել ձեռք բերել Վարչական իրավախախտումների վերաբերյալ գործերով վարույթների էլեկտրոնային կառավարման համակարգի ներդրմանն ուղղված տեխնիկական առաջադրանքի կազմման և ծրագրավորման ծառայություններ՝ Գնումների մասին» Հայաստանի Հանրապետության օրենքի 15-րդ հոդվածի 6-րդ մասի համաձայն, այն է՝ մինչև ֆինանսական միջոցներ նախատեսվելը նույն օրենքով սահմանված կարգով կարող է կնքվել պայմանագիր` պայմանով, որ դրա շրջանակներում գնում կարող է կատարվել անհրաժեշտ ֆինանսական միջոցներ նախատեսվելու դեպքում: Նույն մասի համաձայն կնքված պայմանագիրը լուծվում է, եթե այն կնքելու օրվան հաջորդող վեց ամսվա ընթացքում պայմանագրի կատարման համար ֆինանսական միջոցներ չեն նախատեսվել:
Վարչական իրավախախտումների վերաբերյալ գործերով վարույթների էլեկտրոնային կառավարման համակարգի ներդրման խորհրդատվական ծառայությունների գնման ընթացակարգը կազմակերպելու նպատակով ՀՀ ՊԵԿ գլխավոր քարտուղարի 08.09.2022թ. N 426/1-Ա հրամանով ձևավորված գնահատող հանձնաժողովի կողմից ՊԵԿ-ԲՄԽԾՁԲ-22/4 ծածկագրով կազմակերպվել է բաց մրցույթ։ 
Մրցույթի արդյունքում հաղթող է ճանաչվել «Թիմ Սոլյունշս» ՓԲ ընկերությունը, ինչի հիմքով 23.11.2022 թվականին ՀՀ ՊԵԿ-ի և վերը նշված ընկերության միջև կնքվել է «Պետական կարիքների համար վարչական իրավախախտումների վերաբերյալ գործերով վարույթների էլեկտրոնային կառավարման համակարգի ներդրման խորհրդատվական ծառայությունների գնման» թիվ ՊԵԿ-ԲՄԽԾՁԲ-22/4 պայմանագիրը (այսուհետ՝ Պայմանագիր):
Պայմանագրի 7.13-րդ կետի համաձայն՝ Պայմանագրով նախատեսված ծառայությունների մատուցումն իրականացվում է այդ նպատակով ֆինանսական միջոցների առկայության և դրա հիման վրա կողմերի միջև համապատասխան համաձայնագրի կնքման միջոցով: Պայմանագիրը լուծվում է, եթե այն կնքելու օրվան հաջորդող վեց ամսվա ընթացքում այդ նպատակով պայմանագրի կատարման համար ֆինանսական միջոցներ չեն նախատեսվում:
Վարչական իրավախախտումների վերաբերյալ գործերով վարույթների էլեկտրոնային կառավարման համակարգի ներդրման նպատակով՝ ՀՀ ՊԵԿ-ը 2023 թվականի պետական բյուջեի հայտերի ներկայացման ժամանակ ՀՀ ֆինանսների նախարարություն վերջինիս գծով ներկայացրել է բյուջետային հայտ, որը չի բավարարվել ֆինանսական միջոցների սուղ լինելու պատճառով:
2.3. Ներկայումս Հայաստանի Հանրապետությունում ժամանակավոր պահպանության հանձնվող ապրանքների նկատմամբ հսկողության իրականացման տեղեկատվական համակարգը բացակայում է։ Մաքսային մարմնի հսկողություն իրականացնող պաշտոնատար անձանց, ապրանքների նկատմամբ սեփականության, տնօրինման կամ տեղափոխման իրավունք ունեցող տնտեսվարող սուբյեկտների և ժամանակավոր պահեստի կազմակերպիչների միջև համագործակցությունը իրականացվում է հաշվառման թղթային մատյաններում տեղեկատվության հաշվառման, անցագրերի տրամադրման, դրանց վրա կնիքներ դնելու եղանակով։ Ընդ որում, սույն գործընթացների իրականացման վրա չի ազդում այն հանգամանքը, որ վերոնշյալ կողմերը որոշ դեպքերում ունեն սեփական տեղեկատվական համակարգերը։ 
«Պահեստներում ապրանքների ժամանակավոր պահպանության հսկողության» ավտոմատացված տեղեկատվական համակարգի ներդրման խորհրդատվական ծառայությունների ձեռքբերման նպատակով, «Գնումների մասին» ՀՀ Օրենքի 15-րդ հոդվածի 6-րդ կետի համաձայն, կազմակերպվել է գնման գործընթաց, որի արդյունքում ՀՀ ՊԵԿ-ի և «Դանիամ» ՍՊԸ-ի միջև 2022 թվականի նոյեմբերի 29-ին կնքվել է թիվ ՀՀՊԵԿ-ԲՄԽԾՁԲ-22/1 ծածկագրով պետական գնման պայմանագիր: 
Պայմանագրի գինը կազմում է 98,400,000 (իննսունութ միլիոն չորս հարյուր հազար) ՀՀ դրամ: 
Կատարողի կողմից իրականացվում են պայմանագրով նախատեսված աշխատանքները, մասնավորապես՝ իրականացվել են վերլուծական աշխատանքներ, և ներկայացվել է տեխնիկական առաջադրանքի նախնական տարբերակը։
2.4. ԵԱՏՄ 8-րդ, 9-րդ և 10-րդ ընդհանուր գործընթացներով նախատեսվում է համապատասխանաբար ազատ պահեստների կազմակերպիչների, ժամանակավոր պահպանության պահեստների կազմակերպիչների և մաքսային պահեստների կազմակերպիչների ընդհանուր ռեեստրների ձևավորում, վարում և կիրառում։ 
«ԵԱՏՄ այլ անդամ պետությունների մաքսային մարմինների հետ ազատ պահեստների կազմակերպիչների, մաքսային պահեստների կազմակերպիչների և ժամանակավոր պահպանության պահեստների կազմակերպիչների ընդհանուր ռեեստրների ձևավորման շրջանակներում վերլուծության և տեղեկատվության փոխանակման» ավտոմատացված տեղեկատվական համակարգի ներդրման խորհրդատվական ծառայությունների ձեռքբերման նպատակով, «Գնումների մասին» ՀՀ Օրենքի 15-րդ հոդվածի 6-րդ կետի համաձայն, կազմակերպվել է գնման գործընթաց, որի արդյունքում ՀՀ ՊԵԿ-ի և «Դանիամ» ՍՊԸ-ի միջև 2022 թվականի նոյեմբերի 15-ին կնքվել է թիվ ՀՀՊԵԿ-ԳՀԽԾՁԲ-22/12 ծածկագրով պետական գնման պայմանագիր: 
Պայմանագրի գինը կազմում է 59,970,000 (հիսունինը միլիոն ինը հարյուր յոթանասուն հազար) ՀՀ դրամ: 
Կատարողի կողմից իրականացվում են պայմանագրով նախատեսված աշխատանքները, մասնավորապես՝ իրականացվել են վերլուծական աշխատանքներ, և ներկայացվել է տեխնիկական առաջադրանքի նախնական տարբերակը։
2.5. Ներկայումս տրանսպորտային միջոցների շարժի նկատմամբ հսկողություն իրականացվում է միայն սահմանային անցումային կետերում՝ Մաքսային միասնական ավտոմատացված տեղեկատվական համակարգից դուրս գործող և դրա հետ փոխգործելիություն չունեցող «Սահմանային անցումային կետի անցման հաստատումների համակարգ»-ի միջոցով, որն ապահովում է անհրաժեշտ ֆունկցիոնալի միայն մի մասը։ 
«Մաքսային հսկողության տարածքներում միջազգային բեռնափոխադրում իրականացնող տրանսպորտային միջոցների/բեռնարկղերի շարժի նկատմամբ հսկողության» ավտոմատացված տեղեկատվական համակարգի ներդրման խորհրդատվական ծառայությունների ձեռքբերման նպատակով, «Գնումների մասին» ՀՀ Օրենքի 15-րդ հոդվածի 6-րդ կետի համաձայն, կազմակերպվել է գնման գործընթաց, որի արդյունքում ՀՀ ՊԵԿ-ի և «Դանիամ» ՍՊԸ-ի միջև 2022 թվականի հոկտեմբերի 25-ին կնքվել է թիվ ՀՀՊԵԿ-ԳՀԽԾՁԲ-22/11 ծածկագրով պետական գնման պայմանագիր: 
Պայմանագրի գինը կազմում է 39,900,000 (երեսունինը միլիոն ինը հարյուր հազար) ՀՀ դրամ: 
Կատարողի կողմից իրականացվում են պայմանագրով նախատեսված աշխատանքները, մասնավորապես՝ իրականացվել են վերլուծական աշխատանքներ, և ներկայացվել է տեխնիկական առաջադրանքի նախնական տարբերակը։
2.6. Եվրասիական տնտեսական միության մաքսային օրենսդրությամբ նախատեսված են դեպքեր, երբ ապրանքների բացթողումն իրականացվում է մինչև ապրանքների հայտարարագրի ներկայացումը։ Ներկայումս մաքսային միասնական ավտոմատացված տեղեկատվական համակարգում նշված գործառույթի՝ էլեկտրոնային եղանակով իրականացման նպատակով համապատասխան համակարգ առկա չէ։ 
«Մինչև ապրանքների հայտարարագիր ներկայացնելը՝ դիմումի հիման վրա, ապրանքների բացթողնման» ավտոմատացված տեղեկատվական համակարգի ներդրման խորհրդատվական ծառայությունների ձեռքբերման նպատակով, «Գնումների մասին» ՀՀ Օրենքի 15-րդ հոդվածի 6-րդ կետի համաձայն, կազմակերպվել է գնման գործընթաց, որի արդյունքում ՀՀ ՊԵԿ-ի և «Դանիամ» ՍՊԸ-ի միջև 2022 թվականի հոկտեմբերի 25-ին կնքվել է թիվ ՀՀՊԵԿ-ԳՀԽԾՁԲ-22/10 ծածկագրով պետական գնման պայմանագիր: 
Պայմանագրի գինը կազմում է 48,899,996 (քառասունութ միլիոն ութ հարյուր իննսունինը հազար ինը հարյուր իննսունվեց) ՀՀ դրամ:
Կատարողի կողմից իրականացվում են պայմանագրով նախատեսված աշխատանքները, մասնավորապես՝ իրականացվել են վերլուծական աշխատանքներ, և ներկայացվել է տեխնիկական առաջադրանքի նախնական տարբերակը։
2.7. ՀՀ ՊԵԿ-ի կառուցվածքային ստորաբաժանումների կողմից մաքսային իրավախախտումների հայտնաբերման, հայտնաբերված իրավախախտումների հետագա ընթացքի ապահովման աշխատանքների համակարգման, համապատասխան տեղեկությունների հավաքագրման, պահպանման, մշակման, վերլուծության,  իրավախախտումների վերաբերյալ տեղեկությունների ստացման և օգտագործման, ինչպես նաև մաքսային միասնական ավտոմատացված տեղեկատվական համակարգի հետ փոխգործելիության ապահովման նպատակով անհրաժեշտ է ներդնել «Մաքսային իրավախախտումների միասնական շտեմարան» համակարգը։ 
«Մաքսային իրավախախտումների միասնական շտեմարան» ավտոմատացված տեղեկատվական համակարգի ներդրման խորհրդատվական ծառայությունների ձեռքբերման նպատակով, «Գնումների մասին» ՀՀ Օրենքի 15-րդ հոդվածի 6-րդ կետի համաձայն, կազմակերպվել է գնման գործընթաց, որի արդյունքում ՀՀ ՊԵԿ-ի և «Դանիամ» ՍՊԸ-ի միջև 2022 թվականի փետրվարի 16-ին կնքվել է թիվ ՊԵԿ-ԳՀԽԾՁԲ-21/15 ծածկագրով պետական գնման պայմանագիր: 
Պայմանագրի գինը կազմում է 34,200,000 (երեսունչորս միլիոն երկու հարյուր հազար) ՀՀ դրամ: 
Պայմանագրով նախատեսված ծառայությունների մատուցման վերջնաժամկետ է սահմանված 2023 թվականի փետրվարի 25-ը, ուստի աշխատանքները դեռ շարունակվում են: 
Կատարողի կողմից իրականացվում են պայմանագրով նախատեսված աշխատանքները, մասնավորապես՝ սահմանված ժամկետում ներկայացվել է համակարգի տեխնիկական առաջադրանքը, մշակված համակարգի նախնական տարբերակը տրամադրվել և տեղայնացվել է ՀՀ ՊԵԿ մաքսային միասնական ավտոմատացված տեղեկատվական համակարգի թեստային միջավայրում, և շարունակվում են համապատասխան աշխատանքները։ 
Ելնելով վերոգրյալից և հաշվի առնելով այն հանգամանքը, որ ՊԵԿ-ԳՀԽԾՁԲ-21/15 ծածկագրով պայմանագրի շրջանակներում տրամադրված գումարը 2022 թվականի ավարտին վերադարձվել է ՀՀ պետ․ բյուջե՝ անհրաժեշտ է ևս մեկ անգամ նախատեսել ֆինանսական միջոցներ։
2.8. Ներկայումս աշխարհում մաքսային ծառայությունները ձգտում են մաքսային հսկողության զգալի մասն իրականացնել ապրանքների բացթողումից հետո ընկած ժամանակահատվածում՝ բացառությամբ անվտանգային ռիսկերի կառավարման համար անհրաժեշտ հսկողության։ Նշված մոտեցումը պայմանավորված է արտաքին առևտրի դյուրացման և արտաքին տնտեսական գործունեություն իրականացնողների հետ գործընկերային հարաբերությունների հաստատման միտումներով։ 
Հայաստանի Հանրապետությունում ևս նախատեսվում է մաքսային հսկողությունն իրականացնել նշված մոտեցման համաձայն, և այս դրույթն ամրագրված է մի շարք փաստաթղթերում:
«Ապրանքների և տրանսպորտային միջոցների բացթողումից հետո թիրախային ստուգումների համակարգ»-ի ներդրման խորհրդատվական ծառայությունների ձեռքբերման նպատակով, «Գնումների մասին» ՀՀ Օրենքի 15-րդ հոդվածի 6-րդ կետի համաձայն, կազմակերպվել է գնման գործընթաց, որի արդյունքում ՀՀ ՊԵԿ-ի և «Դանիամ» ՍՊԸ-ի միջև 2022 թվականի փետրվարի 16-ին կնքվել է թիվ ՊԵԿ-ԲՄԽԾՁԲ-21/6 ծածկագրով պետական գնման պայմանագիր: 
Պայմանագրի գինը կազմում է 87,999,996 (Ութսունյոթ միլիոն ինը հարյուր իննսունինը հազար ինը հարյուր իննսունվեց) ՀՀ դրամ:
Պայմանագրով նախատեսված ծառայությունների մատուցման վերջնաժամկետ է սահմանված 2023 թվականի մայիսի 31-ը, ուստի աշխատանքները դեռ շարունակվում են: 
Կատարողի կողմից իրականացվում են պայմանագրով նախատեսված աշխատանքները, մասնավորապես՝ սահմանված ժամկետում ներկայացվել է համակարգի տեխնիկական առաջադրանքը։ Ներկայումս իրականացվում են համակարգի ծրագրավորման աշխատանքները։ 
Ելնելով վերոգրյալից և հաշվի առնելով այն հանգամանքը, որ ՊԵԿ-ԲՄԽԾՁԲ-21/6 ծածկագրով պայմանագրի շրջանակներում տրամադրված գումարը 2022 թվականի ավարտին վերադարձվել է ՀՀ պետ․ բյուջե՝ անհրաժեշտ է ևս մեկ անգամ նախատեսել ֆինանսական միջոցներ։
2.9. Նպաստների գծով տեղեկատվության փոխանակման ինքնաշխատ համակարգը պետք է ապահովի նպաստների գծով տեղեկատվության փոխանակման էլեկտրոնային հարթակի գործընթացի ավտոմատացումը ՀՀ առողջապահության նախարարության, ՀՀ աշխատանքի և սոցիալական հարցերի նախարարության միասնական սոցիալական ծառայության և ՀՀ պետական եկամուտների կոմիտեի միջև։
Համակարգի ներդրման համար անհրաժեշտ համապատասխան մոդուլների ծրագրավորման և փոփոխության խորհրդատվական ծառայությունների ձեռքբերման նպատակով, «Գնումների մասին» ՀՀ Օրենքի 15-րդ հոդվածի 6-րդ կետի համաձայն, կազմակերպվել է գնման գործընթաց, որի արդյունքում կնքվել է թիվ ՊԵԿ-ԲՄԽԾՁԲ-22/5 ծածկագրով պետական գնման պայմանագիր: 
Պայմանագրի գինը կազմում է 20,000,000 (քսան) միլիոն ՀՀ դրամ:
2.10. ՀՀ ՊԵԿ-ի մաքսային համակարգերը (trade.gov.am) սպասարկող տվյալների պահոցներում ընդհանուր 7,2 TB  ծավալով տարածքից այս պահին ազատ է մնացել ընդամենը 0,4 TB ծավալով տարածք։ Հաշվի առնելով նախորդ տարիների փորձը՝ կարող ենք ասել, որ առկա 0,4 TB ծավալը կբավականեցնի մոտավորապես 3-4 ամիս, ուստի հրատապ անհրաժեշտություն է առաջանում ձեռք բերելու 24 հատ նոր կրիչներ՝ տվյալների պահոցներում տվյալների պահպանման համար ծավալ ավելացնելու նպատակով։
Մաքսային համակարգում ներդրված նոր ծրագրերը (ներկայացվում է ստորև) ևս օգտագործում են ծավալներ նշված 0,4 TB-ից։
•	pics-rest  -  Փոստային առաքանիների հաշվառման համակարգ
•	egd  -  Էքսպրես-բեռների համար ապրանքային և ուղևորային հայտարարագիր
•	sekt  -  Սահմանահատման ինտեգրված վերահսկողության համակարգ - ԱԱԾ
•	sektsrc  -  Սահմանահատման ինտեգրված վերահսկողության համակարգ - ՊԵԿ
•	trmcd  -  Տրանսպորտային միջոցների հայտարարագիր
•	exg - Տվյալների փոխանակման համակարգ
•	scales - Կշռման կենտրոնացված համակարգ
24 հատ տվյալների պահոցների կրիչների ձեռքբերման նպատակով, «Գնումների մասին» ՀՀ Օրենքի 15-րդ հոդվածի 6-րդ կետի համաձայն, կազմակերպվել է գնման գործընթաց, որի արդյունքում ՀՀ ՊԵԿ-ի և «Բի Լայն» ՍՊԸ-ի միջև կնքվել է թիվ ՀՀ ՊԵԿ-ԷԱՃԱՊՁԲ-2022/21-1 ծածկագրով պետական գնման պայմանագիր: 
Պայմանագրի գինը կազմում է 76,800,000 (յոթանասունվեց միլիոն ութ հարյուր հազար) ՀՀ դրամ:
[bookmark: _GoBack]Նշված միջոցառումների ֆինանսավորման նպատակով անհրաժեշտություն է առաջացել ՀՀ 2023 թվականի պետական բյուջեի ՀՀ կառավարության պահուստային ֆոնդից հատկացնել 313.8 մլն դրամ, իսկ ՀՀ ՊԵԿ-ին հատկացված միջոցներից, վերաբաշխում կատարելու տարբերակով, 311.5 մլն դրամ:
3․ Առաջարկվող կարգավորման բնույթը.
Հաշվի առնելով «Նորմատիվ իրավական ակտերի մասին» ՀՀ օրենքի 34-րդ հոդվածի 2-րդ մասը, այն է՝ նորմատիվ իրավական ակտում փոփոխություն կամ լրացում կարող է կատարվել միայն նույն տեսակի և բնույթի նորմատիվ իրավական ակտով, մշակվել է Նախագիծը:
4․ Նախագծի մշակման գործընթացում ներգրավված ինստիտուտները և անձինք.
          Նախագիծը մշակվել է ՀՀ ՊԵԿ-ի կողմից:
          5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
         Նախագծի ընդունումը բխում է ՀՀ կառավարության 2019 թվականի դեկտեմբերի 12-ի թիվ 1830-Լ որոշմամբ հաստատված Հայաստանի Հանրապետության պետական եկամուտների կոմիտեի զարգացման և վարչարարության բարելավման ռազմավարական ծրագրի 1.1-րդ կետի 1.1.14-րդ ենթակետից (Վարչական իրավախախտումների էլեկտրոնային կառավարման համակարգ), 2.2-րդ կետի 2.2.4-րդ (Տրանսֆերային գնագոյացման իրավակարգավորումների կիրառում, հարկային հսկողության արդյունավետության բարձրացում), 2.2.7-րդ (Հետբացթողումային թիրախային ստուգումների համակարգ) և 1.1-րդ կետի 1.1.9-րդ ենթակետերից (Նպաստների գծով տեղեկատվության փոխանակման ինքնաշխատ համակարգ)։
        6․ Նպատակը և ակնկալվող արդյունքը.
Նախագծի ընդունմամբ. 
6.1. Տրանսֆերային գնագոյացման հաշվառման համակարգ»-ի ներդրմամբ կապահովվի տրանսֆերային գնագոյացման կարգավորումների պատշաճ կիրառումը, վարչարարության արդյունավետության մակարդակի բարձրացումը, տրանսֆերային գնագոյացման ուղղությամբ իրականացվող վարչարարության իրականացումը էլեկտրոնային եղանակով, ինչը հարկային մարմին-հարկ վճարող հարաբերությունները կդարձնի ավելի թափանցիկ: Արդյունքում կմշակվեն տրանսֆերային գնագոյացման ստուգումների իրականացման համար համապատասխան ընթացակարգեր, կհստակեցվի հարկային մարմին ներկայացվող վերահսկվող գործարքների շրջանակը և տեղեկությունները, համապատասխան մոդուլները թույլ կտան էլեկտրոնային եղանակով տրանսֆերային գնագոյացման դեպքում ևս ապահովել հարկ վճարող-հարկային մարմին շփումը։ Միաժամանակ, ՀՀ ՊԵԿ-ին կթույլատրվի Հայաստանի Հանրապետության պետական եկամուտների կոմիտեի և «Թիմ Սոլյուշնս» ՓԲԸ-ի միջև 2022 թվականի օգոստոսի 25-ին կնքված N ՊԵԿ-ԳՀԽԾՁԲ-22/4 գնման պայմանագրի կատարման համար կնքել համաձայնագիր։ 
6.2. Վարչական իրավախախտումների վերաբերյալ գործերով վարույթների էլեկտրոնային կառավարման համակարգի ներդրմամբ կապահովվի ՀՀ կառավարության 2019 թվականի դեկտեմբերի 12-ի թիվ 1830-Լ որոշմամբ հաստատված Հայաստանի Հանրապետության պետական եկամուտների կոմիտեի զարգացման և վարչարարության բարելավման ռազմավարական ծրագրի 1.1-րդ կետի 1.1.14-րդ ենթակետի կատարումը:
6.3. «Պահեստներում ապրանքների ժամանակավոր պահպանության հսկողության» ավտոմատացված տեղեկատվական համակարգի ներդրմամբ կապահովվի պահեստներում ապրանքների ժամանակավոր պահպանության բոլոր հիմնական բիզնես գործընթացների և դրանցից բխող հարակից գործընթացների թվային իրագործումը։
6.4. «ԵԱՏՄ այլ անդամ պետությունների մաքսային մարմինների հետ ազատ պահեստների կազմակերպիչների, մաքսային պահեստների կազմակերպիչների և ժամանակավոր պահպանության պահեստների կազմակերպիչների ընդհանուր ռեեստրների ձևավորման շրջանակներում վերլուծության և տեղեկատվության փոխանակման» ավտոմատացված տեղեկատվական համակարգի ներդրմամբ կապահովվի ՊԵԿ–ում համապատասխան ռեեստրների վարումը, դրանց շրջանակներում վերլուծությունների իրականացումը և ռեեստրներից տեղեկատվության փոխանակումը ԵԱՏՄ ինտեգրված տեղեկատվական համակարգին՝ ԵԱՏՄ ընդհանուր ռեեստրների վարման նպատակով։
6.5. «Մաքսային հսկողության տարածքներում միջազգային բեռնափոխադրում իրականացնող տրանսպորտային միջոցների/բեռնարկղերի շարժի նկատմամբ հսկողության» ավտոմատացված տեղեկատվական համակարգի ներդրմամբ կապահովվի մաքսային հսկողության տարածքներում միջազգային բեռնափոխադրում իրականացնող տրանսպորտային միջոցների/բեռնարկղերի շարժի նկատմամբ հսկողության իրականացումը։   
6.6. «Մինչև ապրանքների հայտարարագիր ներկայացնելը՝ դիմումի հիման վրա, ապրանքների բացթողնման» ավտոմատացված տեղեկատվական համակարգի ներդրմամբ կապահովվի արտաքին տնտեսական գործունեության իրականացման ընթացքում մինչև ապրանքների հայտարարագիր ներկայացնելը՝ դիմումի հիման վրա, ապրանքների բացթողնման նկատմամբ հսկողության իրականացումը, որը համապատասխանում է Եվրասիական տնտեսական միության մաքսային օրենսդրության, Հայաստանի Հանրապետության մաքսային կարգավորման և նշված ոլորտը կարգավորող այլ օրենսդրությամբ սահմանված պահանջներին:
6.7. «Մաքսային իրավախախտումների միասնական շտեմարան» ավտոմատացված տեղեկատվական համակարգի ներդրմամբ կդյուրացվի արտաքին առևտուրը, ինչպես նաև կապահովվի ՀՀ ՊԵԿ-ի կողմից իրականացվող մաքսային իրավախախտումների հետ կապված աշխատանքների և առկա տեղեկությունների վերլուծության արդյունավետության բարձրացումը՝ հետագայում հնարավոր իրավախախտումների առավել արդյունավետ թիրախավորման նպատակով։	
6.8. «Ապրանքների և տրանսպորտային միջոցների բացթողումից հետո թիրախային ստուգումների համակարգ» ավտոմատացված տեղեկատվական համակարգի ներդրմամբ կդյուրացվի արտաքին առևտուրը, ինչպես նաև կապահովվի գործընկերային հարաբերությունների հաստատումը արտաքին տնտեսական գործունեություն իրականացնողների հետ։
6․9. Համակարգի գործարկման արդյունքում ֆիզիկական անձանց և (կամ) ինքնուրույնաբար իրեն աշխատանքով ապահոված հարկ վճարողի նպաստը հաշվարկելու համար անհրաժեշտ տեղեկատվության փոխանակումը կիրականացվի բացառապես էլեկտրոնային եղանակով։
6.10. ՀՀ ՊԵԿ-ի համար 24 հատ տվյալների պահոցների կրիչների ձեռքբերմամբ կապահովվի տվյալների պահոցներում տվյալների պահպանման համար ծավալի ավելացումը, սերվերային համակարգերի և ՀՀ ՊԵԿ մաքսային բոլոր էլեկտրոնային կառավարման համակարգերի անխափան աշխատանքի ապահովումը:
	7. Պետական բյուջեի եկամուտներում և ծախսերում սպասվելիք փոփոխությունների վերաբերյալ.
	Նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:

